
Abstract. The article examines the development and functioning of internal 
quality assurance systems in higher education institutions, using L.N. Gumilyov 
Eurasian National University as a case study. In the context of digitalization 
and modernization of higher education, ensuring the quality of educational 
activities has become a strategic priority and an important determinant of 
university competitiveness, institutional sustainability, and effective educational 
management. The study aims to analyze the internal quality assurance system at 
L.N. Gumilyov Eurasian National University, identify the main challenges affecting 
its performance, and substantiate directions for improvement in accordance with 
the Standards and Guidelines for Quality Assurance in the European Higher 
Education Area (ESG). The methodological framework combines systematic and 
comparative analysis, a review of academic literature, content analysis of regulatory 
documents and internal university policies, and the examination and interpretation 
of educational performance indicators. The findings indicate that the university has 
established an internal quality assurance system based on international standards, 
institutional accountability, and continuous improvement. However, several 
areas require further development, particularly integrating quality assurance 
procedures into university strategic management, more broadly applying digital 

tools to monitor and evaluate educational outcomes, and promoting a sustainable 
quality culture among academic staff, students, and administrative personnel. The 
study's scientific contribution lies in conceptualising internal quality assurance 
as an integrated management system that combines organisational, informational, 
and analytical mechanisms to improve educational processes. The practical 
significance of the findings lies in their potential to strengthen institutional quality 
management mechanisms and support the digital transformation of internal quality 
assurance systems in Kazakhstan's higher education institutions.

Keywords: higher education, quality assurance, ESG standards, university 
management, digitalization, quality culture, educational management

Аннотация. Мақалада Л.Н.  Гумилев атындағы Еуразия ұлттық 
университетінің тәжірибесі негізінде Қазақстан Республикасының жоғары 
оқу орындарында білім беру сапасын ішкі қамтамасыз ету жүйесінің 
қалыптасуы мен дамуы қарастырылады. Жоғары білім беру жүйесін 
цифрландыру және жаңғырту жағдайында білім беру қызметінің сапасын 
қамтамасыз ету университеттердің бәсекеге қабілеттілігін, институционалдық 
тұрақтылығын және стратегиялық даму мүмкіндіктерін айқындайтын 
маңызды факторлардың біріне айналуда. Зерттеудің мақсаты – Л.Н. Гумилев 
атындағы Еуразия ұлттық университетінің ішкі сапаны қамтамасыз ету 

жүйесін талдау, оның жұмыс істеу ерекшеліктері мен негізгі проблемаларын 
анықтау, сондай-ақ жоғары білім берудің Еуропалық кеңістігіндегі 
сапаны қамтамасыз ету стандарттары мен ұсынымдарына (ESG) сәйкес 
жетілдіру бағыттарын негіздеу. Зерттеудің әдіснамалық негізін жүйелік 
және салыстырмалы талдау, ғылыми әдебиеттерді зерделеу, нормативтік-
құқықтық актілер мен университеттің ішкі құжаттарына контент-талдау 
жүргізу, сондай-ақ білім беру қызметінің көрсеткіштерін жинақтау және 
талдау әдістері құрады. Зерттеу нәтижелері университетте халықаралық 
стандарттарға және білім беру сапасын үздіксіз жетілдіру қағидаттарына 
бағдарланған ішкі сапаны қамтамасыз ету жүйесінің қалыптасқанын 
көрсетті. Сонымен қатар сапаны қамтамасыз ету рәсімдерін университеттің 
стратегиялық басқару жүйесімен ықпалдастыруды күшейту, білім беру 
нәтижелерін бағалауда цифрлық талдау құралдарын кеңінен пайдалану 
және академиялық қоғамдастықта сапа мәдениетін дамыту қажеттілігі 
анықталды. Зерттеудің ғылыми маңыздылығы сапаны ішкі қамтамасыз етуді 
ұйымдастырушылық, ақпараттық және талдамалық тетіктерді біріктіретін 
кешенді басқару жүйесі ретінде қарастырумен айқындалады. Ал практикалық 
маңыздылығы алынған нәтижелерді Қазақстанның жоғары оқу орындарында 
сапаны басқарудың институционалдық және цифрлық тетіктерін жетілдіру 
үшін қолдану мүмкіндігімен сипатталады. 

Түйін сөздер: жоғары білім, сапаны қамтамасыз ету, ESG стандарттары, 
университетті басқару, цифрландыру, сапа мәдениеті, білім беру менеджменті

© Тулаганов А.Б., Бигожин Р.М., Нурмагамбетова А.И., 2026.
Евразийский национальный университет имени Л.Н. Гумилёва,

Астана, Казахстан.
E-mail: bigozhin@enu.kz.

ДЕЯТЕЛЬНОСТЬ ПО ОБЕСПЕЧЕНИЮ КАЧЕСТВА В ВУЗАХ 
РЕСПУБЛИКИ КАЗАХСТАН: ПРОБЛЕМЫ РАЗВИТИЯ

Тулаганов Анвар — PhD, исполняющий обязанности профессора кафедры менеджмента, 
Евразийский национальный университет имени Л.Н. Гумилёва, Астана, Казахстан, 
E-mail: tab13011980@mail.ru, https://orcid.org/0000-0003-4169-8911;
Бигожин Рысдаулет — докторант, преподаватель кафедры менеджмента, Евразийский 
национальный университет имени Л.Н. Гумилёва, Астана, Казахстан, 
E-mail: bigozhin@enu.kz, https://orcid.org/0009-0007-0269-0104;
Нурмагамбетова Армияш — доктор по профилю «Экономика», директор ENU Graduate 
School of Business (ENU GSB), Евразийский национальный университет имени Л.Н. Гумилёва, 
Астана, Казахстан, 
E-mail: nurmagambetova_ai@enu.kz, https://orcid.org/0000-0002-3731-3970.

Аннотация. В статье рассматриваются особенности формирования 
и развития системы внутреннего обеспечения качества высшего 

образования на примере Евразийского национального университета 
имени Л.Н. Гумилёва. В условиях цифровизации и модернизации 
системы высшего образования обеспечение качества образовательной 
деятельности приобретает стратегическое значение, становясь одним из 
ключевых факторов конкурентоспособности университетов, устойчивости 
их институционального развития и повышения эффективности 
образовательного менеджмента. Цель исследования заключается в анализе 
системы внутреннего обеспечения качества в Евразийском национальном 
университете имени Л.Н. Гумилёва, выявлении основных проблем её 
функционирования и обосновании направлений совершенствования 
в соответствии со стандартами и рекомендациями по обеспечению 
качества в Европейском пространстве высшего образования (ESG). 
Методологическую основу исследования составили методы системного и 
сравнительного анализа, изучения научной литературы, контент-анализа 
нормативных правовых актов и внутренних документов университета, 
а также обобщения и интерпретации показателей образовательной 
деятельности. Результаты исследования свидетельствуют о формировании в 
университете системы внутреннего обеспечения качества, ориентированной 
на международные стандарты, институциональную ответственность и 
принципы непрерывного совершенствования образовательных процессов. 
Вместе с тем выявлена необходимость усиления интеграции процедур 
обеспечения качества в систему стратегического управления университетом, 
расширения использования цифровых инструментов мониторинга и 
анализа образовательных результатов, а также развития культуры качества 
среди преподавателей, обучающихся и административно-управленческого 
персонала. Научная значимость исследования заключается в рассмотрении 
внутреннего обеспечения качества как комплексной управленческой системы, 
объединяющей организационные, информационные и аналитические 
механизмы регулирования образовательного процесса. Практическая 
значимость полученных результатов определяется возможностью их 
применения при совершенствовании институциональных механизмов 
управления качеством образования и цифровой трансформации систем 
внутреннего обеспечения качества в высших учебных заведениях Казахстана.

Ключевые слова: высшее образование, обеспечение качества, стандарты 
ESG, управление университетом, цифровизация, культура качества, 
образовательный менеджмент

Кіріспе. Жоғары бiлiм беру жүйесiн дамытудың қазiргi жағдайларында 
бiлiм беру қызметтерiнiң сапасын қамтамасыз ету мәселесі өзекті болып 
табылады. Жаһандану, цифрландыру, жоғары оқу орындары арасындағы 
бәсекелестікті күшейту, сонымен қатар Қазақстанның халықаралық білім 
беру кеңістігіне кірігуі жоғары оқу орындарынан білім беру сапасын басқару 

тетіктерін ұдайы жетілдіруді талап етеді. Осыған байланысты жоғары оқу 
орындарында сапаны iшкi қамтамасыз етудiң тиiмдi жүйесiн қалыптастыру 
ерекше өзектi болып отыр.

Осы тақырыпты таңдау Қазақстан Республикасының жоғары оқу 
орындарында сапаны қамтамасыз етудiң iшкi тетiктерiн зерделеу және 
жетiлдiру қажеттілігіне байланысты туындады. Бүгінгі күні білім беру 
сапасы мәселелері университеттердің бәсекеге қабілеттілігін, олардың 
академиялық беделін және халықаралық стандарттарға сәйкестігін 
арттырудың негізгі факторларының бірі ретінде қарастырылады. Осы салада 
ғылыми зерттеулердің болуына қарамастан, жоғары білім беруді жаңғырту 
процестері, цифрлық технологияларды енгізу, жоғары оқу орындарының 
академиялық дербестігін кеңейту және студенттік бағдарланған оқытуға 
көшу сапаны ішкі қамтамасыз ету жүйесіне қойылатын жаңа талаптарды 
қалыптастырады. Тақырыпты зерттеудің өзектілігі университеттерде 
сапаның ішкі мәдениетін дамытуға бағытталған еуропалық стандарттар мен 
ESG (Standards and Guidelines for Quality Assurance in the European Higher 
Education Area) ұсынымдарын енгізумен ұштасады. Қазiргi жағдайда сапаны 
iшкi қамтамасыз ету бiлiм беру процесiн бақылау құралы ғана емес, сонымен 
бiрге жоғары оқу орнын стратегиялық басқарудың маңызды элементi болады. 
Зерттеудің мақсаты – Қазақстан Республикасының ЖОО-да сапаны iшкi 
қамтамасыз ету жүйесiн зерттеу және оны жоғары бiлiм берудi дамытудың 
қазiргi жағдайларында жетiлдiру жөнiнде ұсыныстар әзiрлеу.

Әдебиеттерге шолу. Жоғары білім сапасын қамтамасыз ету проблемасы 
қазіргі заманғы білім беру саясаты мен білім беру менеджментінің негізгі 
тақырыптарының бірі болып табылады. Жаһандану, цифрландыру және 
университеттер арасындағы бәсекелестікті күшейту жағдайында сапаны 
ішкі қамтамасыз ету жүйесі білім беру қызметінің тиімділігін және жоғары 
оқу орындарының бәсекеге қабілеттілігін арттырудың маңызды тетігі ретінде 
қарастырылады.

Сапаны басқарудың теориялық негіздері шетелдік зерттеушілер 
Т.Шухарт пен У.Демингтің еңбектерінде қаланған, олар сапаны басқарудың, 
бақылаудың, талдаудың және процестерді жетілдірудің өзара байланысты 
компоненттерін қамтитын интеграцияланған жүйе ретінде қарастырды (Afifa, 
2024). Шетелдік ғалымдардың ғылыми еңбектері жоғары білім беру сапасын 
қамтамасыз етудің алуан түрлі тәсілдерін көрсетеді. Сапаны статистикалық 
бақылау құралдарын енгізу және сапаны басқару жүйелерінде Шухарттың 
бақылау карталарын қолдану мәселелері M. Malindzakova, K. Čulková және 
Ja. Trpčevská (2023), онда процестер мониторингінің талдамалық әдістерінің 
тиімділігі атап көрсетіледі. A. Thomas (2011) білім беру қызметтерінің 
сапасы үшін университеттердің ішкі жауапкершілігінің маңыздылығын баса 
айтып, Англияның жоғары білім берудің институционалдық өзін-өзі бағалау 
тетіктерін зерттеді. A. Chu және D.F. Westerheijden (2002) Нидерландыда 



ISSN 1991-3494 5.2026

677

сапаны ішкі және сыртқы бағалаудың өзара іс-қимылына назар аудара 
отырып, жоғары білім сапасын қамтамасыз ету саясатын талдады.

P.M. Titimus (2020) жоғары білім беру жүйесінде үлкен деректер 
талдауын қолдануды сапаны басқарудың тиімділігін арттыру құралы ретінде 
қарастырады. Осыған ұқсас тәсіл білім сапасын қамтамасыз ету үшін 
деректерді талдау негізінде басқару шешімдерін қабылдауға арналған G.M. 
Manarbek, D.S. Zhaisanova және Z.T. Satpayeva (2024) зерттеуінде ұсынылған. 
Қазіргі заманғы зерттеулерде жоғары білім беруді интернационалдандыру 
үдерістеріне маңызды мән беріледі. А.Т. Zheldybayeva, H.Ch. Brauweiler 
және A.S. Mukatay (2025) жұмысында Қазақстан білім беру хабы ретінде 
қарастырылады, ал интернационалдандыруды стратегиялық басқару білім 
беру қызметтерінің сапасын және жоғары оқу орындарының бәсекеге 
қабілеттілігін арттыру факторы ретінде айқындалады.

Қазақстанның жоғары білімін реформалау және Болон процесі 
қағидаттарын енгізу проблемалары Л.И.Зуева мен З.Н. Нұрлигенованың 
(2024) зерттеуінде көрініс тапқан. Авторлар Болон жүйесін іске асырудағы 
кемшіліктер мен қиындықтарды атап өтіп, сапаны ішкі қамтамасыз 
ету тетіктерін жетілдіру және ұлттық білім беру жүйесін халықаралық 
стандарттарға бейімдеу қажеттігін атап өткен. Қазақстанның жоғары 
білім беру жүйесін бағалау және оның сапасын басқару мәселелері С.К. 
Искендирова мен С.Ж. Зейноланың (2024) жұмысында қаралады, онда 
жоғары білім беруді дамытудың қазіргі заманғы үрдістері мен білім беру 
қызметінің сапасын қамтамасыз ету тетіктері талданады. Жоғары білім 
сапасының проблемаларын зерттеуге отандық ғалымдар елеулі үлес қосты. 
С.М. Өмірбаев пен А.Б. Жұмағұлова (2021) ESG стандарттары мен ұлттық 
нормативтік-құқықтық база негізінде сапаны қамтамасыз етуді қарастырады. 
С.Д. Мұқанова, С.Қ. Әбілдина және А.А. Мұқатаев (2020) жоғары білім 
сапасын қамтамасыз етудің ұлттық моделінің құрамдас бөлігі ретінде ішкі 
сапа жүйесін зерттеуде.

Жоғары білім сапасын стандарттау және менеджмент мәселелері Ж.А. 
Кулекеев пен М.А. Скибаның (2018) еңбектерінде көрініс тапқан, онда 
университеттерде білім беру процестерін стандарттау және сапа менеджменті 
жүйесін енгізудің заманауи тәсілдері қарастырылады. Ғ.Мұтанов пен 
З.Мамықова (2022) жоғары оқу орындарында басқару шешімдерін қабылдау 
үшін деректерді талдау технологияларын қолдануды зерттеуде, бұл әсіресе 
білім берудің цифрлық трансформациясы жағдайында өзекті. Жоғары 
білім сапасын қамтамасыз етудің институционалдық аспектілері Yu. Pak, 
G. nurguzhina, D. Pak және A. Tebayeva (2024), онда жоғары білім беруді 
дамытудың әлеуметтік-экономикалық факторларын ескере отырып, сапаның 
орнықты ішкі тетіктерін қалыптастыру қажеттігі атап өтілген.

Сапаны қамтамасыз етудің ішкі жүйелерін дамыту үшін сапа мәдениетін, 
білім беру процестерінің ашықтығын, студентке бағдарланған оқытуды және 

білім беру қызметін үздіксіз жетілдіруді дамытуға бағдарланған халықаралық 
ESG (Standards and Guidelines for Quality Assurance in the European Higher 
Education Area, 2015) стандарттары ерекше маңызға ие.

Ғылыми әдебиетті талдау жоғары оқу орындарында сапаны ішкі 
қамтамасыз ету проблемасы көп қырлы болып табылатынын және білім 
беру ұйымында халықаралық стандарттарды, цифрлық технологияларды, 
басқару тетіктерін және сапа мәдениетін дамытуды үйлестіретін кешенді 
тәсілді талап ететінін көрсетеді. Сонымен қатар, сапаны қамтамасыз етудің 
ішкі жүйелерін университетті стратегиялық басқарудың жалпы жүйесіне 
ықпалдастыру мәселелері жеткілікті зерттелмеген күйінде қалып отыр, бұл 
Л.Н. Гумилев атындағы Еуразия ұлттық университеті мысалында одан әрі 
зерттеудің өзектілігін айқындайды.

Әдістеме. Зерттеудің әдістемелік негізі Л.Н. Гумилев атындағы Еуразия 
ұлттық университетінің үлгісінде жоғары оқу орындарында сапаны ішкі 
қамтамасыз ету жүйесін зерделеудің кешенді тәсіліне негізделген. Зерттеу 
сапаны қамтамасыз етудің ішкі жүйесін ұйымдастырудың ерекшеліктерін 
анықтауға, білім беру сапасын басқарудың қолданыстағы тетіктерінің 
тиімділігін талдауға және жоғары білімнің цифрлық трансформациясы 
жағдайында оларды жетілдіру бағыттарын айқындауға бағытталған. Негізгі 
зерттеу мәселесі Л.Н. Гумилев атындағы ЕҰУ-де сапаны ішкі қамтамасыз 
етудің қолданыстағы жүйесінің тиімділігін анықтау және оны халықаралық 
ESG стандарттарына, Болон процесінің қағидаттарына және білім беру 
менеджментінің қазіргі заманғы тәсілдеріне сәйкес жетілдіру мүмкіндіктерін 
анықтау болып табылады.

Зерттеу материалы ретінде жоғары білім саласындағы Қазақстан 
Республикасының нормативтік-құқықтық құжаттары, ЖОО-ның сапаны 
қамтамасыз ету жөніндегі ішкі құжаттары, университеттің стратегиялық 
даму жоспарлары, сапа саясаты, білім беру бағдарламаларын аккредиттеу 
жөніндегі есептер, талдау материалдары, статистикалық деректер, 
сонымен қатар жоғары білім сапасын қамтамасыз ету проблемалары 
бойынша отандық және шетелдік авторлардың ғылыми жарияланымдары 
пайдаланылды. Зерттеу материалдарының сапалық сипаттамасы нормативтік 
құжаттардың мазмұнын, университеттің ішкі регламенттерін, ESG 
халықаралық стандарттарын, сонымен бірге білім беру менеджменті мен 
сапаны қамтамасыз ету жүйелеріне арналған ғылыми жұмыстарды талдауды 
қамтиды.

Материалдың сандық сипаттамасы университеттің білім беру қызметінің 
сапа көрсеткіштерін көрсететін статистикалық және талдамалық деректерді 
пайдаланумен ұсынылған: білім беру бағдарламаларын аккредиттеу 
нәтижелері, білім алушылардың үлгерімін мониторингілеу деректері, 
академиялық ұтқырлық көрсеткіштері, студенттер мен оқытушылардың 
сауалнама нәтижелері, сондай-ақ білім беру процесіне қатысушылардың 

қанағаттанушылық көрсеткіштері. Зерттеудің дұрыстығы ресми ақпарат 
көздерін пайдаланумен, нормативтік базаны кешенді талдаумен және жоғары 
білім сапасын қамтамасыз ету проблемасына әртүрлі ғылыми тәсілдерді 
салыстырумен қамтамасыз етіледі. Зерттеу бірнеше кезеңмен жүргізілді. 
Бірінші кезеңде ғылыми әдебиетті, халықаралық стандарттарды және жоғары 
білім сапасын қамтамасыз ету жүйесін реттейтін нормативтік-құқықтық 
базаны талдау жүзеге асырылды. Сапаны басқарудың теориялық тәсілдері, 
сапаны ішкі қамтамасыз ету модельдері және оларды енгізудің халықаралық 
тәжірибесі зерделенді.

Екінші кезеңде Л.Н. Гумилев атындағы ЕҰУ-де сапаны ішкі қамтамасыз 
ету жүйесіне талдау жүргізілді. Сапаны басқарудың ұйымдық құрылымы, 
білім беру бағдарламаларының мониторингі тетіктері, сапаны ішкі бағалау 
рәсімдері және білім беру процесін басқарудың цифрлық құралдары 
зерделенді.

Үшінші кезеңде алынған нәтижелерді қорыту, проблемаларды анықтау 
және университеттің сапасын ішкі қамтамасыз ету жүйесін жетілдіру 
бойынша ұсыныстарды тұжырымдау жүзеге асырылды.

Зерттеуде жалпы ғылыми және арнайы әдістер кешені пайдаланылды. 
Ғылыми әдебиетті талдау әдісі жоғары білім сапасын қамтамасыз етудің 
теориялық тәсілдерін, сапаны басқарудың халықаралық модельдерін және 
білім беру менеджменті дамуының қазіргі заманғы үрдістерін зерделеу үшін 
қолданылды.

Салыстырмалы әдіс сапаны қамтамасыз етудің ішкі жүйелерін 
ұйымдастырудың отандық және шетелдік тәжірибесін салыстыруға, 
сондай-ақ университеттерде ESG стандарттарын енгізудің ерекшеліктерін 
айқындауға мүмкіндік берді. Контент-талдау университеттің ішкі 
құжаттарын, стратегиялық даму бағдарламаларын, сапаны қамтамасыз ету 
жүйесі туралы ережелерді және аккредиттеу жөніндегі есептерді зерттеу 
кезінде қолданылды. Статистикалық әдіс білім беру қызметінің сандық 
көрсеткіштерін талдау, білім беру сапасын мониторингілеу және талдамалық 
деректерді өңдеу нәтижелерін бағалау үшін пайдаланылды.

Нәтижелерді қорыту және түсіндіру әдісі университетте сапаны қамтамасыз 
етудің ішкі жүйесін жетілдіру бойынша тұжырымдар мен практикалық 
ұсынымдарды тұжырымдауға мүмкіндік берді. Зерттеу процесінде білім 
беру процестерінің мониторингін және статистикалық деректерді жинауды 
қамтамасыз ететін университеттің қазіргі заманғы цифрлық және ақпараттық-
талдамалық ресурстары пайдаланылды. Зерттеудің ғылыми жаңалығы 
жоғары білім беруді цифрландыру жағдайында университетті стратегиялық 
басқарудың интеграцияланған элементі ретінде сапаны қамтамасыз етудің 
ішкі жүйесін қарастырудан тұрады.

Нәтижелер. Жоғары білімнің ғаламдануы және бәсекенің күшеюі 
жағдайында білім беру қызметінің сапасы стратегиялық маңызға ие болады. 

Заманауи университет білім мен ғылым ордасы, сонымен қатар тұрақты 
және халықаралық бәсекеге қабілеттіліктің маңызды факторы сапа болып 
табылатын күрделі басқару жүйесі болып табылады.

Қазақстан Республикасының жоғары оқу орындарында сапаны қамтамасыз 
ету жүйесі білім беру қызметін басқарудың негізгі элементтерінің бірі болып 
табылады. Еліміздің көптеген жоғары оқу орындарында департаменттер, 
басқармалар немесе сапаны қамтамасыз ету бөлімдері әрекет етеді, олардың 
қызметі білім беру бағдарламаларының сапасын бақылауға, оқу процесінің 
мониторингіне, ішкі аудит жүргізуге және аккредиттеуге дайындауға 
бағытталған.

Сапаны қамтамасыз ету департаменттері университеттің сапа менеджменті 
ішкі жүйесінің орталық буыны болып табылады. Олардың қызметі білім беру 
процесінің барлық негізгі бағыттарын қамтиды және жоғары оқу орнының 
орнықты дамуын қамтамасыз етуге бағытталған. 

Мақсатқа қол жеткізудегі атқаратын негізгі міндеттері болып табылады:
- білім беру сапасының ішкі мониторингін ұйымдастыру;
- институционалдық және мамандандырылған аккредиттеу процестерін 

үйлестіру;
- білім беру бағдарламаларының тиімділігін талдау;
- академиялық саясаттың сақталуын бақылау;
- білім алушылар мен оқытушыларға сауалнама жүргізу;
- стейкхолдерлердің қанағаттануын бағалау;
- ЖОО-ның рейтингтік қызметін сүйемелдеу;
- университетте сапа мәдениетін дамыту.
Сапаны қамтамасыз ету департаменттері әкімшілік, оқытушылар, білім 

алушылар және жұмыс берушілер арасындағы кері байланысты қамтамасыз 
етеді, бұл мәселелік сұрақтарды уақтылы анықтауға және басқарушылық 
шешімдерді қабылдауға мүмкіндік береді. Сапаны ішкі қамтамасыз етудің 
маңызды құралы білім беру процесіне қатысушылардың қанағаттануын 
бағалау болып табылады, мұнда білім алушылар арасында ЖОО таңдау, 
сессия қорытындысы бойынша сауалнама жүргізу, жұмыс берушілердің 
сауалнамалары, ПОҚ экожүйемен қанағаттану мониторингі, түлектердің 
кері байланысын талдау жүргізіледі. Әлеуметтанулық зерттеу нәтижелері 
басқару шешімдерін қабылдау және білім беру ортасын жетілдіру кезінде 
пайдаланылады.

Сапаны қамтамасыз ету бөлімі қызметінің негізгі бағыттары болып 
табылады:

-	 білім беру үдерісінің сапасына мониторинг жүргізу;
-	 аккредитациялық процестерді ұйымдастыру;
-	 білім беру бағдарламаларын іске асыруға мониторинг жүргізу;
-	 барлық стейкхолдерлермен сапаға қатысты әлеуметтанулық 

сауалнамалар жүргізу.

Кесте 1 — Қазақстан Республикасы ЖОО-дарында сапаны қамтамасыз ету 
департаменттері қызметі

Критерий Ұлттық университеттер Мемлекеттік өңірлік 
университеттер 

Жеке университеттер

Ұйымдық 
мәртебесі

Дербес департамент 
немесе басқарма

Бөлім немесе сектор Көбіне сапа және 
стратегиялық даму 
департаменті

Негізгі 
функциялары

Ішкі бақылау, БББ 
мониторинг, аккредитация 
және рейтинг

Оқу процесі мен 
құжатнаманы бақылау

Сапаны басқару, 
сандық мониторинг, 
КРІ талдау

Сапа 
мониторингі

Тұрақты және ішкі 
тексерулер мен мониторинг

Кезеңді мониторинг Цифрлық құралдар 
арқылы тұрақты 
мониторинг,

Негізгі 
қиындықтар

Құрылымдық бөлімшелер 
қызметін үйлестіру 
күрделілігі

Кадрлық және 
цифрлық ресурстар 
жетіспеушілігі 

Цифрландыруға үлкен 
шығындар

Ескерту – https://highedujournal.kz/index.php/1/issue/view/15/14 дереккөзі негізінде авторлар 
құрастырған

Қазақстанның ұлттық университеттерінде сапаны қамтамасыз ету 
департаменттері анағұрлым дамыған құрылымға және кең өкілеттіктерге 
ие. Олардың қызметі сапаны ішкі бақылауға ғана емес, сонымен қатар 
халықаралық аккредиттеу стандарттарына сәйкестікке де бағдарланған. 
Мұндай ЖОО-лар цифрлық технологияларды, деректерді талдау жүйесін 
және тәуекелдерді басқару құралдарын белсенді енгізуде.

Өңірлік мемлекеттік жоғары оқу орындарында, мысалы Қ.Жұбанов 
атындағы Ақтөбе өңірлік университетінде сапаны қамтамасыз ету бөлімдері 
негізінен білім беру процесін бақылау және аккредиттеу үшін құжаттаманы 
дайындау функцияларын орындайды. Алайда, процестерді цифрландыру 
және автоматтандыру деңгейі ұлттық университеттермен салыстырғанда 
төмен күйінде қалып отыр, бұл қаржы және кадр ресурстарының шектелуіне 
байланысты. Жеке университеттер өз кезегiнде қазiргi заманғы цифрлық 
құралдар мен сапа мониторингiнiң автоматтандырылған жүйелерiн енгiзуге 
едәуiр көңiл бөледi. Олар үшін басқарудың икемділігіне, KPI-ны, бизнес-
талдау жүйелерін пайдалануға және білім алушылардың қанағаттануына 
тұрақты мониторинг жүргізуге бағдарлану тән.

Қазақстан Республикасының көптеген жоғары оқу орындарында 
мониторинг процестерін автоматтандыруға мүмкіндік беретін цифрлық 
платформалар (Platonus, Moodle, Canvas, Univer) қолданылады. Әл-Фараби 
атындағы Қазақ ұлттық университетінде академиялық сапа департаменті нақты 
уақыт режимінде академиялық көрсеткіштерді талдауға мүмкіндік беретін 
білім беру бағдарламалары мониторингінің цифрлық жүйесін пайдаланады. 
Л.Н. Гумилев атындағы Еуразия ұлттық университетінде мұндай департамент 
университеттің ішкі нормативтік құжаттарын және академиялық адалдық 
қағидаттарын сақтау тұрғысынан құрылымдық бөлімшелердің қызметіне 

жүйелі мониторинг және ішкі бақылау, білім беру және басқару қызметінің 
сапасы мәселелері бойынша университет басшылығы үшін талдамалық, 
ақпараттық және есептік материалдар дайындаумен айналысады. Satbayev 
University сапа департаменті жұмыс берушілермен бірлесіп инженерлік 
мамандықтардың білім беру бағдарламаларын қайта қарауға қатысады. 

Л.Н.Гумилев атындағы Еуразия ұлттық университетінің Сапаны 
қамтамасыз ету Департаменті қызметінің негізгі мақсаты университеттің 
білім беру және басқару қызметінің сапа жүйесін қамтамасыз ету және 
дамыту, процестердің тиімділігі мен ашықтығын арттыру, сонымен бірге 
ЖОО қызметінің Қазақстан Республикасы заңнамасының талаптарына, 
халықаралық стандарттарға және академиялық адалдық қағидаттарына 
сәйкестігін қамтамасыз ету болып табылады. 

Кесте 2 — Қазақстан Республикасының ЖОО сапасын қамтамасыз ету жүйесіне талдау 
Көрсеткіш Әл-Фараби атындағы 

Қазақ ұлттық 
университеті

Л.Н.Гумилев атындағы 
Еуразия ұлттық 
университеті

Satbayev University

Құрылымдық 
бөлімше

Аккредиттеу 
және білім беру 
бағдарламаларының 
сапасы орталығы

Сапаны қамтамасыз 
ету департаменті

•	 Стратегиялық даму 
Департаменті –
Бағалау және сапа 
бөлімі

Мақсаты Білім беру 
бағдаламаларының 
сапасын бақылау 
және халықаралық 
аккредитация

Ішкі сапаны 
қамтамасыз ету 
және академиялық 
комплаенс жүйесін 
дамыту

Стратегиялық даму, 
сапаны басқару 
және халықаралық 
аккредитация

Негізгі 
функциялары

Білім беру 
бағдарламаларына 
мониторинг, ішкі аудит, 
рейтинг, аккредитация

Ішкі бақылау, 
мониторинг, КРІ-
жүйесі, академиялық 
комплаенс, 
әлеуметтанулық 
зерттеулер

КРІ-талдау, сапаны 
бағалау, стратегиялық 
менеджмент

Ескерту –  университеттердің ресми сайттары негізінде авторлар құрастырған

Л.Н. Гумилев атындағы Еуразия ұлттық университетіне сапаны қамтамасыз 
ету департаментіне ішкі сапаны қамтамасыз ету бөлімі, ішкі бақылау және 
академиялық комплаенс бөлімі, сонымен қатар әлеуметтанулық зерттеулер 
зертханасы кіреді (1-сурет). Процестердің ашықтығына, академиялық 
адалдықты сақтауға және білім беру қызметіне ішкі мониторинг жүргізуге 
баса назар аударылады.

Сурет 1 —  Л.Н.Гумилев атындағы ЕҰУ Сапаны қамтамасыз ету департаментінің құрылымы

Ескерту – https://enu.kz/kz/page/university/management-and-structure дереккөзі негізінде 
авторлар құрастырған

Satbayev University-де сапаны қамтамасыз ету функциялары университеттің 
стратегиялық даму жүйесіне интеграцияланған. Стратегиялық даму 
департаменті халықаралық және ұлттық аккредиттеуді, KPI басқаруды, 
сапаны ішкі бағалауды және ESG және ISO 9001 қағидаттарын енгізуді 
үйлестіреді. Университет талдамалық және корпоративтік басқарудың 
цифрлық құралдарын белсенді қолданады.

Әл-Фараби атындағы Қазақ ұлттық университеті халықаралық рейтингтер 
мен академиялық аккредиттеу бойынша Қазақстанның көшбасшыларының 
бірі болып табылады. Сапаны қамтамасыз ету жүйесі білім берудің 
халықаралық стандарттарына, ғылыми қызметті дамытуға және білім беру 
бағдарламаларының тұрақты мониторингіне бағдарланған

Сапа мәдениеті – білім беру қызметінің сапасын қамтамасыз етуге және 
үздіксіз жақсартуға бағытталған университеттің қызметкерлерімен бөлісетін 
ортақ құндылықтардың, принциптердің, нормалар мен тәсілдердің жиынтығы. 
Ол барлық стейкхолдерлерді: білім алушылардан бастап жұмыс берушілерді 
қамту арқылы білім беру бағдарламаларын терең трансформациялауды 
қарастырады. Сапа мәдениеті университеттің бірегейлігінің ажырамас бөлігі 
болып табылады. Университеттің сапа мәдениеті бақылаудан сапаны саналы 
қамтамасыз етуге өтуді қарастырады. Бұл жердегі қызмет нәтиже, ашықтық 
және дамуға бағдарланған бірыңғай құндылық ортасын құруды, объективті 
мәліметтер мен аналитикаға негізделген үздіксіз жақсартуды білдіреді.

Сапаны қамтамасыз ету қызметі университет басшылығына білім 
беру және басқарушылық қызметтің сапа сұрақтарына қатысты кешенді 
аналитикалық, ақпараттық және есеп беру материалдарын ұсына отырып, 
стратегиялық дамудың аналитикалық орталығына айналып отыр. 
Департаменттің білім беру бағдарламаларының тиімділігіне және тәуекелдер 
мен мүмкіндіктерді талдауға жүйелі мониторингтер жүргізу арқылы 

университеттің үдемелі дамуын қамтамасыз етуге сүбелі үлес қосады.  
Сапаны қамтамасыз ету бойынша ішкі нормативтік құжаттарды өзектендіру, 
білім беру қызметіне мониторинг жүргізу, талдау және жетілдіру тетіктері 
білім беру бағдарламаларының бәсекеге қабілеттілігін, еңбек нарығы 
сұранысына және стейкхолдерлердің талаптарына бейімділікті арттыру үшін 
алғышарттар тудырады. Сапаны қамтамасыз ету саясатын жүйелі іске асыру 
университеттің зерттеушілік және білім беру әлеуетінің дамуына тікелей 
ықпал етеді. 

Қазақстан Республикасының жоғары білім беру саласында Л.Н.Гумилев 
атындағы Еуразия ұлттық университеті экономика мен еңбек нарығының өзекті 
қажеттіліктеріне бағдарланған инновациялық білім беру бағдарламаларын 
әзірлеу мен іске асыруда жетекші орын алады. Университетте «Қазақстан 
Республикасының жаңа кәсіптер мен құзыреттер атласы» және жетекші 
жұмыс берушілердің сұраныстары негізінде қалыптастырылған 38 бірегей 
білім беру бағдарламасы жүзеге асырылып отыр.

Кесте 3 — 2025-2026 оқу жылындағы Л.Н.Гумилев атындағы Еуразия ұлттық 
университеті бойынша білім алушылар туралы ақпарат

Көрсеткіш Мәлімет
Жалпы білім алушылар саны 26 934
Бакалавриатта оқитындар саны 22 277
Магистратурада оқитындар саны 3 475
Докторантурада оқитындар саны 1 182
2025 жылғы ҰБТ орташа балы 108 балл
100 балдан жоғары жинаған студенттердің үлесі 77%
2025 жылы бакалавриаттың 1-курс грантына қабылданғандар 4 000-ға жуық
Оның ішінде «Алтын белгі» иегерлері 765
Ескерту – https://edu.enu.kz/ дереккөзі негізінде авторлар құрастырған 

Бүгінгі таңда университетте 26934  білім алушы бакалавриат, магистратура 
және докторантура бағдарламалары бойынша оқиды. 2025 жылы ЕҰУ-ға 
түскен талапкерлердің ҰБТ-ның орташа балы - 108 балл құрайды. 100 балдан 
астам студенттердің үлесі 77% тең. 2025 жылы бакалавриаттың бірінші 
курсының грантына 4000-ға жуық адам қабылданды, олардың 765-і «Алтын 
белгі» иегерлері болып табылады. Докторанттар саны - университеттің 
ғылыми-зерттеу әлеуетін көрсететін маңызды индикаторлардың бірі. Бұл 
көрсеткіштер жоғары оқу орнының білім беру сапасы, талапкерлердің 
академиялық деңгейі және университеттің тартымдылығы жөнінде 
ақпарат береді. Астана қаласындағы ірі ұлттық университет ретінде сапа 
көрсеткіштерін қамтамасыз ету маңызды болып табылады.

Талқылау. Қазақстан Республикасында кадрлар даярлаудың негізгі 
бағыттары заманауи ғылыми-технологиялық дамудың басым бағыттарын 
қамтиды. Осыған орай ЕҰУ ақпараттық технологиялар саласында 
университет жасанды интеллект, криптология, заттар интернеті және 

киберфизикалық жүйелер бойынша мамандар даярлауда көшбасшы болып 
табылады. Инженерлік-технологиялық кластерде ғарыш техникасы, 
ұшқышсыз жүйелер, энергияны үнемдейтін құрылыс және цифрлық 
жобалау саласындағы білім беру бағдарламалары бар. Биотехнология мен 
экологиялық қауіпсіздікке, соның ішінде радиациялық және биологиялық 
қорғаныс мамандарын даярлауға көп көңіл бөлінеді.

STEM-білім беру, педагогикалық өлшемдер және инклюзивті оқыту 
жөніндегі бағдарламаларды қоса алғанда, педагогикалық инновацияларды 
дамыту маңызды бағыт болып табылады. Сонымен қатар, халықаралық 
білім беру бағдарламалары, оның ішінде шетелдік университеттермен және 
индустриалды серіктестермен бірлесіп әзірленген қос диплом форматтары 
белсенді түрде әрекет етеді. Академиялық және тәжірибеге бағдарланған 
даярлықты интеграциялауға негізделген білім беру бағдарламаларын 
әзірлеуге кешенді тәсіл жұмысқа орналасу деңгейі жоғары болатын түлектерге 
сұраныс тудырады. Университет экономиканы дамытудың халықаралық 
стандарттары мен стратегиялық басымдықтарына сәйкес келетін кадрларды 
даярлаудың заманауи моделін қалыптастырып келеді.

Сапаны қамтамасыз ету қызметі трансформациялық өзгерістер үшін 
алғышарттар қалыптастыратын дамушы, басқармалы және тұрақты 
жетілдіруші қызмет болып табылады. Бұл бағыттағы жүйелік жұмыстар 
білім беру бағдарламасының жоғары деңгейін қолдап, сонымен қатар жаңа 
академиялық мәдениет – жауапкершілік, ашықтық және тұрақты жетілдіру 
мәдениетін дамытады.

Қорытынды. Жоғары бiлiм беру жүйесiн жаңғырту және Қазақстанның 
халықаралық бiлiм беру кеңiстiгiне кiрiгуi жағдайында жоғары оқу 
орындарында сапаны iшкi қамтамасыз етудiң тиiмдi жүйесiн дамыту ерекше 
маңызға ие болады. Сапаны ішкі қамтамасыз ету білім беру қызметін 
бақылау тетігі ретінде ғана емес, сонымен қатар білім беру ұйымының 
бәсекеге қабілеттілігін, академиялық беделін және орнықты дамуын 
арттыруға бағытталған университетті басқарудың стратегиялық құралы 
ретінде де қарастырылады. Зерттеу нәтижелері Л.Н. Гумилев атындағы 
ЕҰУ-де білім беру бағдарламаларына мониторинг жүргізу, сапаны ішкі 
бағалау, академиялық бақылау және стратегиялық жоспарлау рәсімдерін қоса 
алғанда, сапаны ішкі қамтамасыз етудің негізгі ұйымдастырушылық тетіктері 
қалыптастырылғанын анықтауға мүмкіндік берді. Университет халықаралық 
сапа стандарттарына бағдарланады және білім беру процестерін басқарудың 
цифрлық құралдарын енгізеді.

Сонымен қатар, сапаны қамтамасыз ету процестерінің университетті 
стратегиялық басқару жүйесіне жеткіліксіз интеграциялануына, деректерді 
талдамалық өңдеу тетіктерін жетілдіру қажеттілігіне, білім алушылар 
мен оқытушылардың сапаны қамтамасыз ету процестеріне қатысу 
деңгейін арттыруға, сонымен бірге білім беру ортасында сапа мәдениетін 

одан әрі дамытуға байланысты жекелеген проблемалар анықталды. 
Осыған байланысты сапаны қамтамасз ету департаментінің мониторинг 
қорытындылары бойынша түзету іс-шараларын мұқият орындау қажет. 
Алынған нәтижелер сапаны ішкі қамтамасыз ету процестерін университетті 
басқарудың жалпы жүйесіне ықпалдастыру, цифрлық технологиялар мен 
data-driven тәсілдерін пайдалану білім беру қызметінің тиімділігін және 
білім беру қызметтерінің сапасын арттыруға ықпал етеді деген болжамды 
растайды.

Зерттеудің ғылыми маңыздылығы жоғары білімнің цифрлық 
трансформациясы жағдайында жоғары оқу орындарында сапаны қамтамасыз 
етудің ішкі жүйесін ұйымдастырудың қазіргі заманғы тәсілдерін нақтылау 
болып табылады. Практикалық маңыздылығы Л.Н. Гумилев атындағы ЕҰУ 
және Қазақстан Республикасының басқа да жоғары оқу орындарында сапаны 
басқару жүйесін жетілдіру үшін ұсынылған ұсынымдарды пайдалану 
мүмкіндігінен тұрады. Зерттеулердің перспективалары білім беру сапасы 
мониторингінің цифрлық модельдерін әзірлеумен, білім беру деректерін 
талдаудың зияткерлік жүйелерін енгізумен, білім беру менеджментінде 
экожүйелік тәсілді дамытумен, сондай-ақ сапаны ішкі қамтамасыз ету 
жүйесінде білім беру процесіне барлық қатысушылардың өзара іс-
қимылының тиімділігін арттыру тетіктерін зерттеумен байланысты.

Зерттеу нәтижелері даму стратегияларын әзірлеу, сапаны қамтамасыз 
етудің ішкі жүйелерін жетілдіру, институционалдық және мамандандырылған 
аккредиттеуге дайындау кезінде, сондай-ақ жоғары білім беру саласындағы 
басқару шешімдерін қалыптастыру кезінде жоғары оқу орындарының 
қызметінде пайдаланылуы мүмкін.

